
«Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	1.
	ՀՀ անշարժ գույքի կադաստրի 
ոմիտե

14.08.2018թ.

N ԱՄ/4655-18
	«Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ կամ առարկություններ չունենք
	Ընդունվել ի գիտություն

	2.
	Պետական գույքի կառավարման կոմիտե
16.08.2018թ.
N 01/22.2/4861-18


	Ձեր կողմից ներկայացված «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ Պետական գույքի կառավարման կոմիտեն առաջարկում է Նախագծի 2-րդ կետի 1-ին և 2-րդ ենթակետերում և 2-րդ ենթակետի ա. պարբերությունում «գույքի» բառից առաջ լրացնել «անշարժ» բառը:

Միաժամանակ տեղեկացնում եմ, որ ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի 5-րդ և 6.1-րդ կետերի համաձայն պետական սեփականություն հանդիսացող անշարժ գույքը համայնքներին անհատույց օգտագործման իրավունքով կարող է տրամադրվել որևէ ոլորտի կամ տարածաշրջանի զարգացմանն ուղղված (ծրագրի օրինակելի ձևին համապատասխանող) ծրագրի առկայության դեպքում` ծրագրի իրականացման համար անհրաժեշտ ժամկետով, եթե առկա է համայնքի ավագանու հավանությանն արժանացած և ՀՀ կառավարության որոշմամբ հաստատված՝ տվյալ մարզի սոցիալ-տնտեսական զարգացման ծրագրին համապատասխանող ծրագիրը և համայնքի կողմից առաջարկվող ծրագիրը նպատակաուղղված է համայնքի պարտադիր և պետության կողմից պատվիրակված լիազորությունների իրականացմանը:


	Ընդունվել է:

Ընդունվել է ի գիտությում։ 

Միաժամանակ, «Տեղական ինքնակառավարման մասին» ՀՀ օրենքի 12-րդ հոդվածի 1-ին մասի 4-րդ կետի համաձայն՝ Համայնքի պարտադիր խնդիրներից է նախադպրոցական կրթության կազմակերպումը, որի լուծման համար օրենքի 46-րդ հոդվածի 1-ին մասի 1-ին կետով համապատասխան սեփական լիազորություն է վերապահվել համայնքի ղեկավարին։

Բացի վերը նշվածից հարկ է նշել, որ կրթության և մարդկային կապիտալի զարգացման տեսանկյունից՝ 3-5 տարեկան բոլոր երեխաների համար հավասար հասանելի և որակյալ նախադպրոցական կրթության մատչելիությունը ՀՀ Լոռու մարզի զարգացման գերակայություններից է, որն ամրագրված է Կառավարության 06.07.2017թ-ի N29 արձանագրային որոշմամբ հավանության արժանացած ՀՀ Լոռու մարզի 2017-2025 թվականների զարգացման ռազմավարության 6-րդ բաժնում ներկայացված Աղյուսակ 25-ում։


	3.
	ՀՀ արդարադատության նախարարության

24.08.2018թ.
01/14/620942-18


	«Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում` նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի պահանջները, համաձայն որոնց` պարտադիր փորձաքննության են ենթարկվում օրենսդրական և ենթաօրենսդրական նորմատիվ իրավական ակտերի նախագծերը:

	Ընդունվել ի գիտություն

	4.
	ՀՀ

Ֆինանսների

Նախարարիություն 30.08.2018թ.

N 01/9-5/15715-18
	Ուսումնասիրելով Ձեր 21.08.2018թ. N 01/15.2/6441-18 գրությամբ ներկայացված «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծը հայտնում ենք, որ վերջինիս վերաբերյալ առաջարկություններ չունենք:


	Ընդունվել ի գիտություն


